
Kata Pengalo – Ngalo Ras Momo 

========================== 
 

Turang ras senina i bas Tuhanta Jesus Kristus, selaku serayan 

Tuhan, ikataken kami mejuah-juah ras Selamat Wari Minggu 

man banta kerina. Man bandu kekelengen kami si sekali enda 

denga erkebaktin i bas gerejanta enda, ikataken kami mejuah-

juah. Kerehenndu nambahi keriahen man banta kerina. I bas 

bena kebaktinta mari dage sidengkehken momo kerna 

perdalanen perpulungen Tuhan, bage pe rencana pelayanen 

gerejanta ku bas wari-wari si reh enda (Ngogeken Momo). 

Kata Penaruh 

=============== 
 

Kekelengen ni Tuhan, Minggu enda igelari Minggu Perawaten 

Inventaris Gereja. Peralaten rumah pertoton eme alat-alat Dibata 

guna empersingeti kita kerna keleng ateNa, sekaligus alat si 

nampati kita i bas mbangun kiniersadanta, sekaligus jadi alatta 

guna naksiken keleng ate Dibata. Si jadi renungenta i bas 

kebaktin enda emekap; enggo nge kita njaga kebadian kerina 

perlengkapen i bas Rumah Pertoton, subuk i bas kebaktin bage 

pe kenca dung kebaktin. Guna si e, mari dage sipesikap pusuhta 

ngadap man Dibata, gelah kita iperlengkapiNa alu kepentaren 

njagai peralaten Rumah Pertoton. 

 

Erkata Lonceng             (Perp. Tedis) 
 

Rende 

KEE No. 363 : 1, 2, 3  (Serayan Kebaktin Bengket Ku Mimbar) 
 

 

 

 

 

 

 

 

 

 

 

 

 

 

 

 

 

 

 

 

 

 

 

 



Kebaktin Minggu, 04 Oktober 2026 

Minggu XVIII Kenca Trinitatis/Minggu Perawaten Inventaris Gereja 

 

3 Votum – Salam                              (Perp. Tedis) 

L 

 

 

 

 

 

 

 

P 

I bas gelar Dibata Bapa si metunggung dat pujin, i bas gelar Jesus 

Kristus si erngena ate nandangi kalak si mpebadiaken Rumah 

Pertoton ras i bas gelar Kesah si Badia si mabai kita guna setia 

ngelebuh kempak IA. 

Perkuah ate ras dame i bas Dibata Bapa ras i bas Tuhan Jesus 

Kristus nari, i bas kerembaken Kesah si Badia ras kita kerina 

gelah. Amin. 

 

Amin ….. Amin ….. Amin …….   (iendeken) 

 

4 Berita Kerna Perbahanen Ras Sura-Sura Dibata (Invocatio) 

L “Nina TUHAN, “Enggo Kubegi pertotonndu. Kupebadiaken 

Rumah Pertoton enda, si enggo ipajekkenndu man inganKu arus 

isembah rasa lalap. Kutatap dingen Kukawali Rumah e katawari 

pe” (1 Raja-raja 9 : 3). 

 

Erpalasken Kata Dibata enda, sipuji IA alu radu ras ngendeken : 

KEE No. 313 : 1, 2 

 

5 Kinata Perpulungen i Bas Mpekena-Kena Rumah Pertoton                                                                                                       

                                                                                  (Perp. Kundul)      

L 

 

 

 

 

 

P 

 

 

 

 

L 

Tuhan kap si mada gereja. IdiloNa kita ikut muat bagin njaga 

rumah pertotonNa, gelah kehadiren rumah pertoton tetap jadi 

saksi kerna kerehen ras keleng ate Dibata i doni enda. Adi sitatap 

kubas dirinta, kuga nge ketutusenta selaku kalak si ipercayaken 

Dibata guna engkelengi rumah pertoton ? 

 

Ngaku kami O Tuhan, Kurang denga kami nggit muat bagin i bas 

mpekena-kena Perlengkapen Rumah PertotonNdu. 

 

(Paksa Teneng) 

 

Guna ngakuken kelemahanta iadap-adepeNa mari rende kita i bas 

: KEE No. 278 : 1, 2, 3 

 



6 Padan Dibata Kerna PenemaniNa Kempak Kalak Si 

Mpekena-Kena Rumah Pertoton                             (Perp. Tedis) 

L 

 

 

 

 

P 

 

 

 

L 

 

Turang dingen senina, nina Dibata man banta : “Enggo ibegiNa 

pertotonta. IpebadiakenNa Rumah Pertoton enda, si enggo 

ipajekken kita man inganNa arus isembah rasa lalap. Itatap 

dingen IkawaliNa Rumah e katawari pe” (bdk. I Raja-Raja 9 : 3). 

 

Bujur man baNdu Tuhan, perkuah ateNdu icidahkenNdu alu 

ndengkehken kelemahen kami i bas kinilangsupen guna mpekena-

kena Rumah PertotonNdu. 

 

Sipuji Tuhan arah : KEE No. 500 : 1, 2 

 

7 Kata Dibata                                                             (Perp. Kundul) 

a 

 

 

 

2:20 

L 

 

2:21 

P 

 

 

2:22 

L 

 

Marilah sibegiken Kata Dibata si man ogenken ibas Minggu enda 

sini ibuat ibas Kitab Epesus 2 : 20 - 22. Mari siogeken secara 

pegancih. Sibenaken pengogenta ……………  

 

Kam pe ipajekken i babo palas si itamaken rasul-rasul ras nabi-

nabi, janah Kristus jine me palas persukina.  

 

Si nentuken susunen kerina bagin-bagin bahan-bahanen e. Bahan-

bahanen e tambah belinna janah jadi Rumah Pertoton si Badia i 

bas Tuhan.  

 

I bas persadanndu ras Kristus, kam pe ras kerina kalak si deban 

iranggut jadi sada rumah, i ja Dibata ringan alu KesahNa. 

 

 

 

Ketuahen kalak si megiken Kata Dibata, dingen si makekenca i 

bas geluhna si teptep wari, Haleluya. 

 

Ialoi perpulungen alu ngendeken : 

 

Haleluya ….   
 

Haleluya ….   
 

Haleluya …. 

 



b 
 

c 

 
 

d 

Ertoto guna Khotbah 
 

Khotbah : Bilangen 3 : 27 - 37. 

Tema    : “Ertanggungjabab Ngurus Kerina Dahin” 
 

Ertoto kenca khotbah 

 

8 Pengakun Kiniteken                              (Perp. Tedis) 

 Aku tek man Dibata Bapa si la ersibar kuasaNa, si nepa langit ras 

doni. 

Aku tek man Yesus Kristus anakNa si Tonggal Tuhanta, si jadi 

arah Kesah si Badia, tubuh i dur singuda-nguda nari si so 

keliamen, tergelar si Maria, si ngenanami kiniseran sangana 

pemerintahen Pontius Pilatus, nipakuken ku kayu persilang, mate 

je nari ikuburken, nusur ku doni kematen, peteluwariken enggo 

keke ibas si mate nari, nangkih ku surga, perkundulna arah 

kemuhen Dibata Bapa si la ersibar KuasaNa, je nari reh me IA 

pagi ngeranaken si nggeluh ras si enggo mate.  

Aku tek man Kesah si Badia, janah lit sada Gereja si Badia, 

persadan kalak si Badia, pengalemi dosa, kinikeken kula, 

kegeluhen si rasa lalap.  

Amin.  

 

9 Persembahen                                                           (Perp. Kundul) 

L Genduari seh paksana kita ngendesken persembahen pengataken 

bujurta man Tuhan Dibata. Kata Dibata si jadi palas i bas kita 

ngendesken persembahen pengataken bujurta : 

“Kalak si mpersembahen pengataken bujur, IA nge si mpehaga kap 

Aku, janah man kalak si perdalinna la erpandangen Kucidahken 

kesangapen ni Dibata” (Masmur 50 : 23). 
 

Tupung sipepulung persembahenta ras kita rende i bas :  

KEE No. 422 : 1, 2 
 

Pertoton Persembahen ras Syafaat  

 

10 Perpadanen Man Dibata                                           (Perp. Tedis) 

L 

 

 
 

Dibata enggo mereken kepercayan man banta guna njagai ras 

empebadiaken rumah pertotonNa. Nggit nge kam ngergaken 

pendilo Dibata i bas geluhndu ? 
 



P 

 

 

L 

 

 

 

 

 

P 

 

 

 

L 

 

Erpadan aku Tuhan, ngergaken pendiloNdu alu ikut njagai, dingen 

mpebadiaken Rumah PertotonNdu. 

 

Rumah pertoton, eme salah sada tanda kehadiren Dibata itengah 

kegeluhen manusia. Rumah Tuhan arus sikap jadi kesaksin 

nandangi keleng ate Dibata nandangi kerina manusia. Nggit nge 

kam ikut ertanggungjabab majekken Rumah Pertoton Tuhan, 

gelah idah kalak keleng ate Dibata i bas doni enda ? 

 

Erpadan aku Tuhan, ikut aku muat bagin i bas mpekena-kena 

dingen njagai kelengkapen rumah pertotonNdu, gelah reh sikapna 

gerejaNdu, ngelaken keleng ateNdu nandangi doni enda.  

 

I bas kita mpeteguhi perpadanenta ras kita rende i bas :  

KEE No. 433: 1, 2, 3 

 

11 Pertoton Tuhan 

12 Pengutusen Ras Pasu-Pasu Dibata  

L  Turang dingen senina, berkatlah kam jadilah saksi Dibata guna 

tetap ngsup kam njagai, ngkelengi ras mpekena kena Rumah 

PertotonNa. Alokenlah pasu-pasu idur Dibata nari : 

“Dibata si mada perkuah ate, si enggo nenahken kam ku 

kemuliaanNa si rasa lalap i bas Kristus, njadiken kam serta, 

tetap, megegeh dingen paguh. IA nge si mada kuasa seh rasa 

lalap” Amin. 

 

  

Ialoi perpulungen alu ngendeken : 
 

A..min     
 

A….min   
 

A  …..min 

 

 SELAMAT HARI MINGGU/SYALOOM….. 
 


